
Էջ 1

ՄԵՆՔ ԱՂՈԹՔԻ ՏՈՒՆ ԵՆՔ 
ՍՈՒՐԲ ՀՈԳԻՆ ՏԱԼԻՍ Է ԶԱՆԱԶԱՆՈՒԹՅՈՒՆ 

Աստվածաշնչում բազմաթիվ աղոթքներ ծնվել են կարիքի, 
դժվարության կամ ճգնաժամի մեջ...  

ԲԱՆԱԼԻ ՀԱՏՎԱԾ՝ Գ ԹԱԳԱՎՈՐԱՑ 14․1–9 

 1 Այդ ժամանակ հիվանդացավ Հերոբովամի որդի Աբիան։ 2 Եվ 

Հերոբովամն ասաց իր կնոջը. Վե՛ր կաց, կերպարանքդ փոխի՛ր, 

որ քեզ չճանաչեն, թե դու Հերոբովամի կինն ես, և գնա՛ Սելով. 

ահա այնտեղ է Աքիա մարգարեն. նա ինձ համար ասել է, թե ես 

պիտի թագավորեմ այս ժողովրդի վրա։ 3 Տասը հաց, բլիթներ ու 

մի փարչ մե՛ղր վերցրու և գնա՛ նրա մոտ, և նա քեզ կասի, թե ինչ 

պիտի լինի երեխայի հետ։ 4 Եվ Հերոբովամի կինն այդպես էլ 

արեց. վեր կացավ գնաց Սելով և մտավ Աքիայի տուն. բայց 

Աքիան չէր կարողանում տեսնել, որովհետև աչքերը տկարացել 

էին ծերությունից։ 5 Եվ Տերն ասաց Աքիային. Ահա Հերոբովամի 

կինը եկել է քեզնից բան հարցնելու իր որդու մասին, որ հիվանդ 

է. այսպես ու այսպես կասես. Քանի որ նա իրեն մեկ ուրիշն է 

ձևացնելու։ 6 Եվ հենց որ Աքիան լսեց նրա ոտքերի ձայնը, երբ 

դռնից ներս էր մտնում, ասաց. Ե՛կ, Հերոբովամի՛ կին, ինչո՞ւ ես 

քեզ օտար ձևացնում. ես ուղարկված եմ քեզ խիստ բան ասելու. 

Այս պատմության մեջ Սելով գնալը կարող ենք օգտագործել 
որպես եկեղեցի՝ Աստծո Տուն գալու պատկեր, իսկ Աքիային 
տրված հայտնությունը՝ որպես Սուրբ Հոգու՝ ծածուկը 
բացահայտելու աշխատանքի օրինակ։ 

Էջ 2

1. ԱՂՈԹՔԸ ԼՈՒՍԱՎՈՐՈՒՄ Է ՄԵՐ ՍՐՏԻ ԱՉՔԵՐԸ: 

5 Եվ Տերն ասաց Աքիային... 	  

Աքիայի աչքերը տկարացել էին, բայց նա լսում էր Տիրոջը։ Աստծո 
հայտնած խոսքն օգնեց նրան ճանաչել կերպարանափոխված 
կնոջը և բացահայտել սուտը։ 

• Պողոսն աղոթում է, որ Աստված հավատացյալներին տա 

իմաստության և հայտնության Հոգի՝ Իրեն ճանաչելու 

համար, և լուսավորվեն նրանց սրտի աչքերը (Եփ. 1)։ 

• Եղիսեն աղոթեց, որ Աստված բացի իր ծառայի աչքերը։  

Ծառան տեսնում էր իրենց շրջապատած թշնամու զորքը և 

վախենում էր։ Եղիսեի աղոթքից հետո նա տեսավ նաև 

Աստծո պաշտպանությունը՝ սարը լի էր հրեղեն ձիերով ու 

կառքերով (Դ Թագավորաց 6․15–17): 

Աստված Եղիսեին հայտնում էր Ասորիքի թագավորի 

գաղտնի ծրագրերը... 

• Աղոթքի միջոցով Դանիելը հայտնություն ստացավ 

ծածուկի մասին։ 

Նա է խոր և ծածուկ բաներ հայտնողը, գիտի մթի մեջ 

եղածը, և լույսը նրա մոտ է բնակվում (Դանիել 2.22)  

Էջ 3

2. ԱՂՈԹՔՆ ՕԳՆՈՒՄ Է ՀԱՂԹԱՀԱՐԵԼ 
ԳԱՅԹԱԿՂՈՒԹՅՈՒՆԸ և ՉՏՐՎԵԼ ԽԱԲԵՈՒԹՅԱՆԸ։ 

Արթո՛ւն կացեք և աղոթե՛ք, որ փորձության մեջ չընկնեք 

(Մատթեոս 26․41)։ 

Եդեմում գայթակղությունը ներկայացվեց որպես ցանկալի ու 

օգտակար հնարավորություն։ Պողոսն էլ զգուշացնում է, որ 

սատանան կերպարանափոխվում է լույսի հրեշտակի։ 

 1 Օձն ավելի խորամանկ էր, քան դաշտի բոլոր գազանները, 

որ Տեր Աստված ստեղծել էր։ Օձն ասաց կնոջը. Իսկապե՞ս 

Աստված ասաց, որ պարտեզի ոչ մի ծառից չուտեք։ 2 Կինն 

ասաց օձին. Պարտեզի ծառերի պտուղներից ուտում ենք, 3 

բայց այն ծառի պտուղներից, որ պարտեզի մեջտեղում է, 

Աստված ասաց. Մի՛ կերեք դրանից և դրան մի՛ դիպեք, որ 

չմեռնեք։ 4 Օձը կնոջն ասաց. Բնավ չեք մեռնի. 5 այլ Աստված 

գիտե, որ այն օրը, երբ դրանից ուտեք, ձեր աչքերը կբացվեն, 

և աստվածների նման կլինեք՝ բարին և չարն իմացող։ 6 Կինը 

տեսավ, որ ծառի պտուղը լավ էր ուտելու համար և հաճելի էր 

աչքերին, և որ ծառը ցանկալի էր նայելու համար. առավ նրա 

պտղից ու կերավ և տվեց նաև իր ամուսնուն, և նա կերավ 

(Ծննդոց 3)։ 

• Ամեն հաճելի առաջարկ Աստծուց չէ, և ամեն հոգևոր 
հնչող խոսք Նրա ձայնը չէ։  

Էջ 4

Եվ զարմանալի էլ չէ, որովհետև սատանան ինքն էլ լույսի 

հրեշտակի կերպարանքն է ընդունում (Բ Կոր. 11.14) 

Սիրելինե՛ր, ամեն հոգու մի՛ հավատացեք, այլ փորձե՛ք 

հոգիները, թե արդյոք Աստծո՞ւց են, որովհետև բազում 

սուտ մարգարեներ են աշխարհ եկել (Ա Հով. 4.1) 

3. ԱՂՈԹՔԸ ՍՐՈՒՄ Է ՄԵՐ ՀՈԳևՈՐ ԼՍՈՂՈՒԹՅՈՒՆԸ՝ 
ԽԱԲԵՈՒԹՅՈՒՆԸ ՃԱՆԱՉԵԼՈՒ ՀԱՄԱՐ։ 

6 Եվ հենց որ Աքիան լսեց նրա ոտքերի ձայնը, երբ դռնից 

ներս էր մտնում, ասաց. Ե՛կ, Հերոբովամի՛ կին, ինչո՞ւ ես քեզ 

օտար ձևացնում. ես ուղարկված եմ քեզ խիստ բան ասելու. 7 

գնա՛, Հերոբովամին ասա՛ այսպես է ասում Իսրայելի Տեր 

Աստվածը... 

• Աղոթքը համարձակություն է տալիս՝ առերեսվելու 

խաբեությանը և հռչակելու ճշմարտությունը։ 

Հավատացյալներն աղոթեցին համարձակության համար, 

լցվեցին Սուրբ Հոգով և Աստծո Խոսքը խոսում էին 

համարձակությամբ (Գործք Առաքելոց 4․29–31)։ 

• Հոգևոր զանազանությունը մեզ պատասխանատվության է 

կանչում․ հրաժարվել մեր իսկ թաքցրած մեղքից, մերժել 

գայթակղությունը և ճշմարտությունը խոսել սիրով ու 

խոնարհությամբ։ 

Էջ 5

• Մենք ապրում ենք մի ժամանակաշրջանում, երբ 

խաբեությունն ավելի ու ավելի համոզիչ կերպարանք է 

ընդունում։ 

Հայտնություն 13-ում տեսնում ենք մի խաբեություն, որը 

մարդկանց առաջնորդում է գազանի և նրա պատկերի 

երկրպագությանը։ Երկրորդ գազանն արտաքինից գառան 

նման եղջյուրներ ունի, բայց խոսում է վիշապի պես։ 

• Արտաքինը մի բան է ցույց տալիս, իսկ ձայնը 

բացահայտում է իրական բնույթը։ 

Չաղոթող եկեղեցին առաջնորդվում է արտաքին 

երևացող բաներով և հեշտությամբ կարող է խաբվել։ 

Իսկ աղոթող եկեղեցին փնտրում է Աստծո 

առաջնորդությունը՝ զանազանելու, թե ում ձայնն է լսում 

և ուր է այդ ձայնն իրեն առաջնորդում։ 

Հիսուսը զգուշացրեց․ Զգո՛ւյշ եղեք, որ ոչ ոք ձեզ 

չմոլորեցնի (Մատթեոս 24․4): 

Աքիան լսեց Աստծուն և ճանաչեց դիմակի հետևում 

կանգնած մարդուն։ 

Իմ ոչխարներն իմ ձայնը լսում են... և իմ հետևից գալիս 

են (Հովհաննես 10․27): 

Էջ 6

Եսայի 56.7 նրանց իմ սուրբ լեռը կբերեմ և 

կուրախացնեմ նրանց իմ աղոթքի տան մեջ. նրանց 

ողջակեզներն ու զոհերն ընդունելի կլինեն իմ սեղանի 

վրա, որովհետև իմ տունը աղոթքի տուն պիտի կոչվի 

բոլոր ժողովուրդների համար։ 

Ի՞ՆՉ Է ԱՍՈՒՄ ՍՈՒՐԲ ՀՈԳԻՆ ՔԵԶ ԱՅՍ ՊԱՏԳԱՄԻ 
ՄԻՋՈՑՈՎ	

